  Na osnovu člana 33. stav (4) Zakona  o  plaćama i naknadama u organima vlasti Unsko-sanskog kantona („Službeni glasnik Unsko-sanskog kantona“, broj:11/15), Ministarstvo zdravstva, rada  i socijalne politike Unsko-sanskog kantona donosi 

O  D  L  U  K  U 

o uvjetima za korištenje naknade za slučaj povrede na radu, teške bolesti i invalidnosti  i listi teških bolesti, odnosno teških tjelesnih povreda na osnovu kojih se ostvaruje naknada

 





       I

(1) Ovom Odlukom, u skladu sa članom 33. Zakona o plaćama i naknadama u organima vlasti Unsko-sanskog kantona (u daljem tekstu:Zakon o plaćama), utvrđuju se uvjeti i kriteriji za ostvarivanje prava na korištenje jednokratne novčane pomoći državnih službenika, namještenika i zaposlenika u organima državne službe Kantona i sudske vlasti, za slučaj povrede na radu, teške bolesti i invalidnosti državnog službenika, namještenika i zaposlenika u organima državne službe Kantona i sudske vlasti,  ili člana njegove uže porodice, kao i   lista teških bolesti, odnosno teških tjelesnih povreda na osnovu kojih se može utvrditi pravo na pomoć.

 (2) Članom uže porodice, u smislu stava (1) ovog člana, smatraju se osobe navedene u članu 34.stav (3) Zakona o plaćama, pod uvjetima utvrđenim navedenim članom. Ovjerena Izjava o zajedničkom domaćinstvu se daje pod krivičnom i materijalnom odgovornošću i prilaže se uz zahtjev za novčanu naknadu.

(3) Ukoliko u organima državne službe rade dva ili više zaposlenih članova porodice, pravo na korištenje naknade iz stava (1) ove tačke za člana uže porodice, može ostvariti samo jedan zaposleni član uže porodice.                                                                 

      II

(1) U smislu tačke I ove Odluke, pod teškim bolestima i teškim tjelesnim povredama podrazumijevaju se sljedeće poimenične bolesti: akutna tuberkuloza, maligna oboljenja, endemska nefropatija, hiruška intervencija na srcu i mozgu, sve vrste degenerativnih oboljenja centralnog nervnog sistema, infarkt (srčani i moždani), oboljenje mišičnog sistema, paraliza i druge teške bolesti i teške tjelesne povrede sa Liste teških bolesti i teških tjelesnih povreda temeljem kojih državni službenik, namještenik i zaposlenik ostvaruje pravo na naknadu za slučaj povrede na radu, teške invalidnosti ili teške bolesti (u daljem tekstu: Lista bolesti), koja se nalazi  u Prilogu ove Odluke. 
 (2) Državni službenici, namještenici i zaposlenici u organima državne službe Kantona i sudske vlasti, mogu ostvariti pravo na  korištenje naknade po osnovu povrede na radu, teških bolesti i teških tjelesnih povreda, kako poimenično nabrojanih, tako i sa Liste bolesti iz  stava (1) ove tačke, a novčana nadoknada za člana uže porodice, može se ostvariti samo po osnovu poimenično nabrojanih teških bolesti  i teških tjelesnih povreda iz stava (1) ove tačke. 

 (3) Pod teškim bolestima i teškim tjelesnim povredama iz stava (1) ove tačke, podrazumijevaju se bolesti koje zbog svoje prirode, toka i prognoze zahtijevaju kontinuirano praćenje, višekratno bolničko liječenje u jednoj godini, skupu dijagnostiku, upotrebu medicinskih pomagala i medikamentozni tretman skupim lijekovima, a koji nisu na Listi lijekova obaveznog zdravstvenog osiguranja Unsko-sanskog kantona,  kao i bolesti odnosno povrede koje, i pored intenzivnog liječenja, dovode do trajnog oštećenja organizma i koji su uzrokom dugotrajnog bolovanja odnosno smanjenja radne sposobnosti oboljelog.

(4) Pod teškim bolestima iz stava (3) ove tačke podrazumjevaju se i teška stanja bolesti :
-     kada su funkcije organizma patološki otklonjene,

-     simptomi bolesti izraženi u teškom obliku,

-     bolesnikove aktivnosti bitno smanjene te je usljed toga vezan uz postelju i

-     kada je ozbiljno ugroženo zdravlje i život oboljelog.

Pod teškom tjelesnom povredom iz stava (3). ove tačke podrazumijeva se i povreda koja:

· ozbiljno oštećuje zdravlje,

· ugrožava život,

· ima trajna ili privremena oštećenja ili uništenja važnog organa ili dijela tijela.

                                                         
   III

Pravo na jednokratnu pomoć u skladu sa pozitivnim propisima po osnovu invalidnosti može se ostvariti za utvrđeni stepen invalidnosti od najmanje 60%, a na osnovu ocjene Instituta za  medicinsko vještačenje zdravstvenog stanja Sarajevo, Odjeljenje u prvom stepenu  Bihać.

   IV

(1) Bolest, odnosno tjelesna povreda, se dokazuje temeljem dijagnoze ovlaštenog liječnika zdravstvene ustanove u kojoj je vršeno dijagnosticiranje, odnosno liječenje, kao i odgovarajućom medicinskom dokumentacijom.

(2)  Pogoršanje zdravstvenog stanja,  a u vezi tačke (3) člana 33. Zakona o plaćama, dokazuje se na osnovu nove medicinske dokumentacije, ne starije od šest mjeseci 

    V                                                              

       Shodno odredbi člana 15.Zakona o plaćama,  ova Odluka se primjenjuje i na izabrane dužnosnike, nosioce izvršnih funkcija i savjetnike, kantonalnog pravobranioca i zamjenika kantonalnog pravobranioca.







   VI

Zahtjevi podnijeti prije stupanja na snagu ove Odluke, a koji su ostali neriješeni, imaju se riješiti u skladu sa ovom Odlukom.

  VII

Sastavni dio ove Odluke je Lista teških bolesti i teških tjelesnih povreda temeljem kojih državni službenik, odnosno namještenik ostvaruje pravo na naknadu za slučaj povrede na radu, teške invalidnosti ili teške bolesti

                                                                 VIII

Ova Odluka stupa na snagu narednog dana od dana objave u  „Službenom glasniku Unsko-sanskog kantona “. 

 Bihać,                                                                                    
M  I  N  I  S  T  A  R

 Broj, 








dr.Ibrahim Kajtazović

Prilog: 

LISTA  
TEŠKIH BOLESTI I TEŠKIH TJELESNIH POVREDA NA OSNOVU KOJIH DRŽAVNI SLUŽBENIK ODNOSNO NAMJEŠTENIK OSTVARUJE PRAVO NA NAKNADU ZA SLUČAJ TEŠKE INVALIDNOSTI ILI TEŠKE BOLESTI  
I - Zarazne bolesti:  
· HIV/AIDS  
· i druge zarazne bolesti praćene komplikacijama koje ugrožavaju život i zahtijevaju bolničko liječenje duže od 30 dana.  

II - Tumori (prema 10. Međunarodnoj klasifikaciji bolesti)  
· dobroćudni tumori koji svojom lokalizacijom ili prirodom mogu ugroziti život ili bitno umanjuju funkciju organa ili sistema.  

III - Bolesti krvi, krvotvornog sistema i imunološkog sistema:  
· stečena aplazija crvenih krvnih zrnaca,  
· nasljedni nedostatak faktora VIII i IX,  
· mijelofibroza, i  
· druge bolesti krvi, krvotvornog imunološkog sistema kada ugrožavaju život oboljelog  i/ili zahtijevaju dugotrajno i skupo liječenje.  

IV - Endokrina i metaboličke bolesti:  
· šećerna bolest sa komplikacjama, (sljepilo, bubrežna insuficijencija, gangrena ekstremiteta),  
· poliglandularna disfunkcija,  
· poremećaji hipofize koji utiču na rast i razvoj  
· fenilketonurija,  
· kao i druge bolesti koje ugrožavaju život oboljelog ili dovode do ozbiljnog funkcionalnog oštećenja ili onesposobljenosti oboljelog.  

V - Duševne bolesti:  
· bolesti zbog čije prirode i stanja oboljeli može ugroziti svoj i/ili život drugih lica, oštetiti materijalna dobra, a koje zahtijevaju stalni medikamentozni tretman i kontinuirano praćenje od strane nadležnog psihijatra,  
· demencija kod Alzheimerove bolesti,  
· nespecifične demencije,  
· mentalna retardacija,  
· autizam.  

      VI - Neuromišićne bolesti:  
· progresivna neuromišićna oboljenja,  
· multipla skleroza,  
· mijastenija gravis,  
· epilepsija nekontrolisana ili rezistentna na terapiju,  
· nezarazni encefalitisi i encefalomijelitisi,  
· druga neuromišićna oboljenja koja ugrožavaju život ili pored intenzivnog liječenja dovode do trajnog funkcionalnog oštećenja i onesposobljenja.   
       VII - Bolesti oka i vidnog živca:  
· koje svojom prirodom ili svojim posljedicama dovode do gubitka vida na jednom ili oba oka  
· optički neuritis i drugi poremećaji optičkog nerva i optičkih puteva koji ireverzibilno ugrožavaju vid.  
     VIII - Bolesti kardiocirkulatornog sistema:  
· reumatska groznica koja obuhvata srce,  
· oboljenja zalizaka praćena popuštanjem srčanog mišića,  
· hipertenzivna oboljenja srca sa popuštanjem srčanog mišića,  
· hipertenzivna oboljena bubrega sa renalnom insuficijencijom,  
· plućna embolija,  
· akutni pankarditis,  
· subarahnoidalno krvarenje,  
· intracerebralno krvarenje,  
· aortalna rascjepljenja,  
· Wagnerova granulomatoza,  
· Enarteritis obliterans sa uznapredovalim oštećenjem arterijske cirkulacije.  
      IX - Respiratorne bolesti:  
· bolesti pluća praćene trajnim oštećenjem respiratorne funkcije (sa vrijednostima FVC, FEV1 I FEV1-FVC ispod 40%),  
· apsces pluća i medijastinuma,  
· piotorax,  
· respiratorni distres sindrom.  
      X - Bolesti gastrointestinalnog i hepatobilijarnog trakta:  
· teška akutna i hronična stanja gastrointestinalnog trakta koja ugrožavaju život, zahtijevaju dugotrajni tretman ili dugotrajno bolničko liječenje radi održavanja funkcije organa, sistema i cijelog organizma ili sprečavanja trajnog gubitka funkcije organa,  
· bolesti jetre različite etiologije sa trajno promijenjenim i patološkim nalazima u kliničkom, laboratorijskom i funkcionalnom smislu, a koje zahtijevaju dugotrajno liječenje ili kod kojih je indiciran tretman imunostimulativima.  
       XI - Kožne bolesti:  
· ožiljni pemfigoid,  
· Sindrom Lyell,  
· Sindrom toksične i bakterijske epidermalne nekrolize,  
· Sindrom Stevens-Johnson,  
· pioderma gangrenosum, i  
· bolesti koje u fazi pogoršanja ugrožavaju život ili vežu bolesnika za postelju, bitno otežavaju svakodnevno ili onemogućavaju svakodnevno funkcionisanje i onemogućavaju radne aktivnosti.  
      XII - Sistemske bolesti:  
· poliarteritis nodosa,  
· sistemski lupus ervthematodes,  
· difuzna sistemska sklerodermija,  
· dermatomiositis sa miocarditisom ili vasculitisom,  
· Kawasakijev sindrom,  
· Sarkoidoza,  
· druge bolesti poznate i nepoznate etiologije kada u svojoj akutnoj fazi i fazi pogoršanja ugrožavaju život oboljelog ili dovode do trajnog funkcionalnog oštećenja ili onesposobljenosti oboljelog.
  
     XIII - Bolesti koštano-mišićnog sistema i vezivnog tkiva:  
· direktna infekcija zglobova kod infektivnih i prazitarnih oboljenja,  
· seropozitivni reumatoidni artritis kada je bolesnik nesposoban za bilo kakve aktivnosti ili vezan za postelju i invalidska kolica,  
· ankilozirajući spondilitis,  
· protruzija intervertebralnog diskusa praćene komplikacijama (težim funkcionalnim oštećenjem nerava, mišića, popuštanjem sfinktera) zahtijevaju intenzivan i dugotrajan medicinski tretman,  
· kao i bolesti koje uzrokuju ozbiljne funkcionalne smetnje lokomotornog aparata, vežu bolesnika za postelju i trajno ga onemogućavaju u svakodnevnim i radnim aktivnostima.  
       XIV - Bolesti urogenitalnog trakta:  
· nefrotski sindrom bilo koje etiologije gdje i pored primjene svih sredstava i metoda liječenja ne dolazi do 
poboljšanja i bolest brže ili sporije napreduje,  
· upale bubrega praćene bubrežnom insuficijencijom,  
· kronična bubrežna insuficijencija koja zahtijeva trajnu dijalizu,  
· opstruktivna i refluks uropatija, i  
· druge bolesti koje dovode oštećenja funkcije organa u stepenu da ugrožavaju život ili ga vežu za postelju.  
       XV - Kongenitalne malformacije, deformacije i hromozomske abnormalnosti kao:  
· kongenitalni hidrocefalus  
· tuberozna skleroza  
· kongenitalne malformacije srca čijom korekcijom se može postići zadovoljavajuća funkcija  
· kongenitalne malformacije digestivnog trakta  
· kongenitalne maformacije polnih organa čijom korekcijom se postiže normalna ili zadovoljavajuća funkcija polnih organa  
· kongenitalne malformacije urinarnog sistema  
· nedostatak ili defekt udova i  
· druge kongenitalne malformacije organa čijom korekcijom se postiže normalna ili zadovoljavajuća funkcija polnih organa.  
        XVI - Potreba za korištenjem specifičnih tretmana, procedura ili usluga  
        Specifična stanja koja zahtijevaju skupi i doživotni tretman kao što su:   
· transplantacije organa,  
· transplantacija koštane srži,  
· stanja nakon operativnih zahvata na srcu, mozgu, plućima, trbušnoj šupljini, lokomotornom sistemu koja zahtijeva duže bolničko liječenje, rehabilitaciju i intenzivni medikamentozni tretman.  
      XVII - Povrede:  teške tjelesne povrede koje ozbiljno oštećuju zdravlje i uzrok su ozbiljnih oštećenja organa, osjetila i organskih sistema,  
· prelom lubanje i kosti lica,  
· penentrantne rane očne šupljine sa stranim tijelom ili bez njega,  
· intrakranijalna povreda,  
· prelom vratne kičme,  
· ozljeda živaca i kičmene moždine u području vrata,  
· ozljede krvnih žila u području vrata,  
· zgnječenje ("crush" ozljeda) vrata,  
· prelom torakalne kičme,  
· ozljeda živaca i kičmene moždine u području prsnog koša,  
· ozljeda torakalnih krvnih žila,  
· ozljeda srca,  
· otvorene rane trbušne šupljine, donjeg dijela leđa i zdjelice,  
· prelom lumbalne kičme i zdjelice,  
· ozljeda živaca i i lumbalnog dijela kralježnične moždine u području trbušne šupljine, donjeg dijela leđa i zdjelice,  
· ozljeda krvnih žila u području trbušne šupljine, donjeg dijela leđa i zdjelice,  
· ozljeda organa trbušne šupljine,  
· traumatska amputacija ramena i nadlaktice,  
· ozljeda živaca u području ramena, nadlaktice i podlaktice,  
· traumatska amputacija podlaktice,  
· traumatska amputacija ručnog zgloba i šake,  
· traumatska amputacija kuka i bedra,  
· prelom bedrene kosti,  
· traumatska amputacija potkoljenice,  
· traumatska amputacija gležnja i stopala,  
· prelom koji zahvata više dijelova tijela,  
· zgnječenja ("crush" ozljede) više dijelova tijela,  
· traumatske amputacije koje zahvataju više dijelova tijela  
· opekotine:  
   a)srednje teško opečeni-površine opekotine do 40% ili duboke opekotine nefunkcionalnih dijelova tijela  do 10% površine  
               b)  teško opečeni-površina opekotine prelazi preko 40% površine tijela ili duboke preko 

10%  
               c)  duboke opekotine funkcionalnih dijelova tijela bez obzira na njihovu površinu  
               d)  smrtonosne opekotine-one koje zahvataju površinu tijela veću od 50%. 

Na osnovu člana 50. stav (2) Zakona  o  izvršenju Budžeta Unsko-sanskog kantona za 2016.godinu („Službeni glasnik Unsko-sanskog kantona“, broj:1/16), Ministarstvo zdravstva, rada  i socijalne politike Unsko-sanskog kantona donosi 

O  D  L  U  K  U 






         I
Odluka o uvjetima za korištenje naknade za slučaj povrede na radu, teške bolesti i invalidnosti  i listi teških bolesti, odnosno teških tjelesnih povreda na osnovu kojih se ostvaruje naknada (“Službeni glasnik Unsko-sanskog kantona“, broj:15/15), primjenjuje se na korisnike Budžeta Unsko-sanskog kantona, shodno članu 50. Zakona  o  izvršenju Budžeta Unsko-sanskog kantona za 2016.godinu („Službeni glasnik Unsko-sanskog kantona“, broj:1/16).

  II

    Ova Odluka se primjenjuje za period od 01.01.2016. do 31.12.2016.godine.

                                                                       III
    Ova Odluka stupa na snagu narednog dana od dana objavljivanja u „Službenom glasniku Unsko-sanskog kantona “. 

Broj:








Po ovlaštenju ministra
Bihać,  







Aida Blažević, dipl.pravnik
